
Sarajevo, 10.10.2024. godine                                                                                                                                                                                                      
Sud Bosne i Hercegovine u Sarajevu, u apelacionom vijeću sastavljenom od sudija  Zvjezdane Antonović, kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi Savez nezavisnih socijaldemokrata-SNSD zastupanoj po predsjedniku Miloradu Dodiku, izjavljenoj protiv Odluke Centralne izborne komisije Bosne i Hercegovine, broj:05-1-07-5-2199/24 od 02.10.2024.godine, u postupku kršenja člana 7.2a i Člana 7.3 stav (1) tačka 8) Izbornog zakona BiH od strane žalitelja,  na nejavnoj sjednici održanoj dana,  10.10.2024. godine,  donio je: 
R J E Š E N J E

                                                       Žalba se odbija 
   O b r a z l o ž e n j e
Odlukom Centralne izborne komisije Bosne i Hercegovine, broj i datum navedeni u uvodu, utvrđeno je da je politička stranka Savez nezavisnih socijaldemokrata-SNSD-Milorad Dodik, odgovorna što je Milorad Dodik, nosilac izvršne funkcije i pristalica ove političke stranke zloupotrijebio javni resurs za vlastitu upotrebu i promociju političkog subjekta kojem pripada i zloupotrijebio djecu u političke svrhe, čime je prekršila pravila ponašanja u izbornoj kampanji iz člana 7.2a stav (2) tačka a) i člana 7.3 stav (1) tačka 8) Izbornog zakona BiH, pa joj je na osnovu člana 6.7 stav (2) tačka 1) Izbornog zakona BiH i primjenom člana 19.9 stav (1), tačka 7), tačka 15) i stav (2) Izbornog zakona BiH izričena novčana kazna u iznosu od 10.000,00 KM (slovima: deset hiljada konvertibilnih maraka).
Protiv navedene odluke žalbu je izjavila Savez nezavisnih socijaldemokrata-SNSD-Milorad Dodik i to zbog netačno ili nepotpuno utvrđenog činjeničnog stanja, povrede materijalnog propisa, povrede procesnog propisa i zbog visine izrečene novčane kazne. Nadalje, navodi se da Milorad Dodik nije kandidat na ovim izborima, te da je Izbornim zakonom BiH propisano da nosioci izvršne vlasti mogu da obavljaju svoju funkciju nesmetano i tokom izbornog perioda, stoje u konkretnom slučaju i činio Milorad Dodik. Navodi se da Milorad Dodik, predsjednik Republike Srpske, nigdje nije isticao znake SNSD-a na predmetnoj dodjeli donacije, niti je bilo riječi što se tiče izbora. Navodi se daje prema odredbama Izbornog zakona BiH, propisano da bi došlo do zloupotrene javnih sredstava potrebno je da se ista koriste u svrhu promocije kandidata ili političkog subjekta kroz javnu promociju organa ili ustanove, što u konkretnom nije slučaj. Nadalje, navodi se daje u Petrovcu dana 09.09.2024. godine, Udruženje Centar za podršku povratnicima Bosanski Petrovac organizovao dodjelu ugovora korisnicima projekta (koji i jesu povratnici u Unskosanskom kantonu) „Nabavka sitne stoke" a koji projekat je u potpunosti finansijski podržan od strane predsjednika Republike. Navodi se. da je navedeno udruženje pozvalo predsjednika Republike kao donatora projekta da korisnicima projekta dodjeli ugovore o nabavki sitne stoke, što je predsjednik prihvatio, te je isto medijski ispraćeno, U nastavku se navodi daje medijske natpise o navedenom događaju podnosilac prigovora dostavio kao dokaz zloupotrebe od strane predsjednika Republike. Ističe, da iz dostavljenih dokaza je nesporno da na predmetnom događaju nije bilo stranačkih obilježja, daje Milorad Dodik na događaju bio kao predsjednik Republike, a ne kao predsjednik Saveza nezavisnih socijaldemokrata, zbog čega sc i ne može govoriti o zloupotrebi javnih sredstava u svrhu promocije kandidata ili političkog subjekta. U prilog navedenom govori i da su svi mediji izvještavali da je predsjednik Republike donirao sredstva Centru za podršku povratnicima, kao i daje vidljivo iz izjava da nema političkih poruka niti promocije navedenih kandidata. Takođe, navodi da iz priloženih dokaza nesporno je da se u konrektnom slučaju ne može govoriti o zloupotrebi djece u političke svrhe iz razloga što predmetni događaj nije politički događaj, niti je na isto bilo političkih poruka sa ciljem uticaja na birače, kao ni promocije političkog subjekta ili kandidata. U vezi navoda koji sc odnosi na zloupotrebu djece u političke svrhe ističe daje sporna fotografija nastala kao želja maloljetnog lica da se fotografiše sa predsjednikom Republike Srpske kako bi mu ostala uspomena na predmetni događaj. Na kraju se navodi da nije jasan kriterij kako se izriču novčane kazne prema SNSD-u jer se niti utvrđuju otežavajuće niti olakšavajuće okolnosti.
U odgovoru na žalbu Centralna izborna komisija Bosne i Hercegovine je predložila da se žalba odbije kao neosnovana.  

Ispitujući pobijanu odluku u okviru žalbenih navoda vijeće Apelacionog odjeljenja Suda Bosne i Hercegovine je zaključilo da je žalba osnovana iz sljedećih razloga:

Iz stanja spisa proizilazi da je Centralna izborna komisija Bosne i Hercegovine (u daljem tekstu CIK BIH),  Centralna izborna komisija Bosne i Hercegovine je na 73. sjednici dana 02.10.2024. godine, postupajući po službenoj dužnosti u predmetu kršenja odredbe člana 7.2a i člana 7.3 stav (1) tačka 3) Izbornog zakona BiH od strane političke stranke Savez nezavisnih socijaldemokrata-SNSD-Milorad Dodik, donijela Odluku broj: 05-1-07-5-2199/24 od 02.10.2024. godine, kojom je izrekla novčanu kaznu u iznosu od 10.000,00 KM političkoj stranci Savez nezavisnih socijaldemokrata-SNSD-Milorad Dodik jer je odgovorna što je Milorad Dodik, nosilac izvršne funkcije i pristalica ove političke stranke zloupotrijebio javni resurs za vlastitu upotrebu i promociju političkog subjekta kojem pripada i zloupotrijebio djecu u političke svrhe, čime je prekršila pravila ponašanja u izbornoj kampanji iz Člana 7.2a stav (2) tačka a) i člana 7.3 stav (1) tačka 8) Izbornog zakona BiH.
Centralna izborna komisija BiH je dana 10.09.2024. godine, zaprimila prijavu sa dokazima podnesenu putem emaila jasnabellal@gmail.com. koja se odnosi na kršenje odredbe člana 7.2a stav (2) i 7.3 Izbornog zakona Bosne i Hercegovine (“Službeni glasnik BiH", br. 23/01, 7/02, 9/02, 20/02, 25/02, 4/04.20/04,25/05. 52/05.65/05, 77/05. 11/06,24/06.32/07.33/08, 37/08, 32/10, 18/13, 7/14,31/16. 41/20, 38/22, 51/22. 67/22 i 24/24). U prijavi se navodi daje dana 09.09.2024. godine u Bosanskom Petrovcu, u sali Općinske vijećnice, Milorad Dodik predsjednik Republike Srpske uz prisustvo Davidović Nemanje i Bobane Velage Lipić, oboje kandidati na predstojećim izborima za Općinu Bosanski Petrovac, dodijelio 56 ugovora o donaciji sitne stoke srpskim povratnicima koji su finansirani sredstvima kabineta predsjednika, što je učinjeno u svrhu dobijanja podrške birača u izbornoj kampanji, Čime su zloupotrijebljena javna sredstva i resursi, suprotno odredbama Izbornog zakona BiH. Takođe, navode daje na ovom događaju došlo i do zloupotrebe maloljetnog djeteta u političe svrhe iz člana 7.3 st. (1) tačka 8) Izbornog zakona Bih jer je promovisana dodjela pomoći četrnaestogodišnjem dječaku.
U postupku ispitivanja formalno pravne strane podneska Centralna izborna komisija BiH je utvrdila da isti sadrži formalne nedostatke jer je podnesen od neovlaštenog lica iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetni podnesak cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi. Centralna izborna komisija BiH je nakon prijema, u skladu sa zakonskom procedurom, aktom broj: 05-1-07-5-2086-3/24 od 17.09.2024.godine inicijativu dostavila političkoj stranci Savez nezavisnih socijaldemokrata-SNSD-Milorad Dodik na izjašnjenje u roku od 24h od prijema obavijesti.

Isto tako, Centralna izborna komisija BiH je aktom broj: 05-1-07-5-2086-4/24 od 17.09.2024. godine zatražila izjašnjenje i od Kabineta Predsjednika Republike Srpske, kao i svu relevatnu dokumentaciju iz kojejc vidljivo na osnovu čega i iz kojih sredstava je finansirano 56 dodijeljenih ugovora o donaciji sitne stoke srpskim povratnicima.
Svojim izjašnjenjima Savez nezavisnih socijaldemokrata-SNSD-Milorad Dodik i Kabinet Predsjednika Republike Srpske osporavaju navode iz podnesenih prijava u cijelosti kao neosnovane, iz razloga koji su identični žalbenim navodima. 
Zloupotreba javnih sredstava i resursa”, u smislu odredbe Člana 1.1a stav 1. (27) Izbornog zakona Bosne i Hercegovine, /c bilo koje nezakonito korištenje sredstava i resursa države BiH, entiteta, kantona. Brčko dislrikta BiH i drugih jedinica lokalne uprave i samouprave, kojim kandidati na izborima i izbornim listama, kao javni ili državni dužnosnici, ili neposredno izabrana lica, raspolažu za potrebe obavljanju službene dužnosti. Pod resursima se. u smislu ove definicije, podrazumijevaju pokretna i nepokretna imovina, kao i svi ljudski resursi javnih institucija koji se koriste u okviru radnog vremena.
Odredbom člana 7.2a stav (1) Izbornog zakona BiH je propisano da nosiocima izvršne funkcije utvrđenim u članu 1.8, stav (6) ovog zakona i nosiocima mandata zabranjenu je zloupotreba javnih sredstava", dok je stavom (2) propisano da zloupotrebu javnih sredstava iz stava (1) ovog člana čine sljedeće radnje: a) korištenje pozicije rukovodioca organa ili ustanove za javnu promociju sebe kao kandidata i/ili političkog subjekta kojem pripada, kroz javnu promociju organa ili ustanove, b) uključivanje državnih službenika koji supodređeni kandidatu u obavljanju poslova u radnom vremenu s ciljem promocije kandidata ili političkih suhjekatatc) korištenje prostorija javnih ustanova, organa ili javnih preduzeča za obavljanje pred izbornih aktivnosti ako korištenje istih prostorija nije zagarantirano drugim kandidatima i političkim subjektima pod istim uslovimatd) korištenje sredstava komunikacije, informacionih usluga, kancelarijske opreme javnih ustanova, organa i javnih preduzeća za izbornu kampanjue) korištenje sredstava prijevoza u vlasništvu državnih, entiletskih. gradskih, kantonalnih ili općinskih organa i organizacija bez naknade ili po sniženim naknadama za aktivnosti kampanje. Ova odredba ne odnosi se na prijevoz osoba koje se posebno štite u skladu sa zakonom, koji se obavlja kao dio sigurnosnih mjera koje se primjenjuju u odnosu na visoke zvaniČnike koji podliježu službenoj zaštiti koju pružaju nadležni organi prilikom obavljanja službene dužnosti ili postupanja po službenoj dužnosti; j) promocija političkih subjekata ili kandidata na javnim događajima ili manifestacijama koje Jinansiraju javne institucije ili javna poduzeća; g) prikupljanje potpisa ili vođenje izborne kampanje koju provode osobe koje obavljaju izbornu dužnost ili su državni službenici, tokom službenih aktivnosti ili događaja koje organizira javna institucija, javni organ ili javno preduzeće; i h) korištenje javnih sredstava i resursa u svrhu direktne ili indirektne kupovine podrške birača tokom izborne kampanje, što uključuje između ostalog i pružanje jednokratne novčane ili nenovčane pomoći građanima ili kategorijama građana, osim ako je pružanje te pomoći planirano u okviru redovnih budžetskih subvencija. Slavom (3)istoe Člana propisano je da poštivanje ograničenja iz slava (2) ovoz člana ne sprječava javne i izabrane dužnosnike ili državne službenike u vršenju službene dužnosti.
Nadalje, odredbom člana 7.3 stav (1) tačka (8) Izbornog zakona BiH propisano je da kandidatima i pristalicama političkih stranaka, listi nezavisnih kandidata, listi pripadnika nacionalnih manjina i koalicija, kao i nezavisnim kandidatima i njihovim pristalicama, te zaposlenima ili na drugi način angažiranim u izbornoj administraciji nije dozvoljeno, između ostalog, zloupotrijebiti dijete u političke svrhe.
„Zloupotreba djece u političke svrhe", u smislu odredbe člana 1.1a stav (31) Izbornog zakona Bosne i Hercegovine, je uključivanje djeteta u aktivnosti koje mogu biti povezane s političkim zagovaranjem ili promocijom.
Iz stanja spisa proizilazi da je uvidom u kompletan spis predmeta i sve raspoložive dokaze, Centralna izborna komisija Bosne i Hercegovine je nesporno utvrdila da su politička stranka Savez nezavisnih socijaldemokrata-SNSD-Milorad Dodik odgovorna za kršenje odredbe člana 7.2a stav (2) tačka a) i člana 7.3 stav (1) tačka 8) Izbornog zakona Bosne i Hercegovine, jer je Milorad Dodik, nosilac izvršne funkcije i pristalica ove političke stranke, koristio poziciju rukovodioca organa za javnu promociju sebe kao kandidata i političkog subjekta kojem pripada, kroz javnu promociju organa i zloupotrijebio dijete u političke svrhe, suprotno odredbama Izbornog zakona BIH.
Odredbom člana 19.9 stav (1) tačka 7) i 15) Izbornog zakona BiH propisano je da će se novčanom kaznom u iznosu od 3.000.00 KM do 30.000,00 KM kaznit politički subjekt za prekršaj ako on ili njegov kandidat 7.) zloupotrebi javni resurs za vlastitu ili promociju političkog subjekta čiji je član, u suprotnosti s članom 7.2a stavom (2): 15.) zloupotrijebi dijete za političke svrhe u suprotnosti s članom 7.3. stavom (1) tačkom 8), ukoliko to ne predstavlja krivično djelo, dok je stavom (2) istog Člana propisano da će se za prekršaj iz stava (1) ovog člana koje počini pristalica političkog subjekta kaznit taj politički subjekt.
Cijeneći  navode podnositelja žalbe da Milorad Dodiknije kandidat na ovim izborima, te da je Izbornim zakonom BiHpropisano da nosioci izvršne vlasti mogu da obavljaju svoju funkciju nesmetano i tokom izbornog perioda, što je u konkretnom slučaju i Činio Milorad Dodik, te da imenovani Milorad Dodik, predsjednik Republike Srpske, nigdje nije isticao znake SNSD-a na predmetnoj dodjeli donacije, niti je bilo riječi Što se tiče izbora" valja istaći da su isti neosnovani jer je Centralna izborna komisija BiH, u konkretnom slučaju u okviru svoje nadležnosti propisanih Izbornim zakonom BiH. utvrdila odgovornost političke stranke Savez nezavisnih socijaldemokrata-SNSD-Milorad Dodik jer je pristalica ove političke stranke Milorad Dodik koji je i nosilac izvršne funkcije, jer se radi o Predsjedniku Republike Srpske koristio poziciju rukovodioca organa za javnu političke stranke kojoj pripada, kroz javnu promociju organa. Shodno odredbi člana 19.9 stav (1) tačka 7) i stav (2) Izbornog zakona BiH i da je predmetna donacija podijeljena u periodu izborne kampanje, irelevantni su navodi podnositelja žalbe. Naime, pored toga što je imenovani Milorad Dodik nosilac izvršne funkcije, jer se radi o Predsjedniku Republike Srpske, isti je i predsjednik političke stranke Savez nezavisnih socijaldemokrata-SNSD-Milorad Dodik i kao takav obavezan je biti upoznat sa odredbama Izbornog zakona BiH i pravilima ponašanja u periodu izborne kampanje.
Suprotno navodima podnositelja žalbe, da je prema odredbama Izbornog zakona BiH propisano da bi došlo do zloupotrenejavnih sredstava potrebno je da se ista koriste u svrhu promocije kandidata ili političkog subjekta kroz javnu promociju organa ili ustanove, što u konkretnom nije slučaj" govori činjenica da se u konkretnom slučaju radilo o podjeli novčane donacije od strane Predsjednika Republike Srpske, i to u periodu izborne kampanje, što nesporno ima za cilj utjecaj na birače i njihovu volju na Lokalnim izborima 2024. godine.
Potpuno su irelevantni i bez utjecaja na drugačiju ocjenu Centralne izborne komisije BiH navodi podnositelja žalbe „da je u Petrovcu dana 09.09.2024. godine. Udruženje Centar za podršku povratnicima Bosanski Petrovac organizovao dodjelu ugovora korisnicima projekta (koji i jesu povratnici u Unskosanskom kantonu) ..Nabavka sitne stoke" a koji projekatje u potpunosti j'mansijski podržan od sirane predsjednika Republike, da je navedeno udruženje pozvalo predsjednika Republike kao donatora projekta da korisnicima projekta dodjeli ugovore o nabavki sitne stoke, što je predsjednik prihvatio, te je isto medijski ispraćeno, da je medijske natpise o navedenom događaju podnosilac prigovora dostavio kao dokaz zloupotrebe od strane predsjednika Republike, da iz dostavljenih dokaza je nesporno da na predmetnom događaju nije bilo stranačkih obilježja, da je Milorad Dodik na događaju bio kao predsjednik Republike, a ne kao predsjednik Saveza nezavisnih socijaldemokrata, zbog čega se i ne može govoriti o zloupotrebi Javnih sredstava u svrhu promocije kandidata ili političkog subjekta, te da su svi mediji izvještavali da je predsjednik Republike donirao sredstva Centru za podršku povratnicima, kao i da je vidljivo iz izjava da nema političkih poruka niti promocije navedenih kandidata" jer je u konretnom slučaju nesporno utvrđeno daje Milorad Dodik, predsjednik Republike Srpske i predsjednik političke stranke Savez nezavisnih socijaldemokrata-SNSD-Milorad Dodik je u periodu izborne kampanje zloupotrijebio funkciju Predsjednika Republike Srpske za javnu promociju političke stranke SNSD kojoj imenovani pripada, kroz javnu promociju Kabineta Predsjednika Republike Srpske kada je u vrijeme izborne kampanje odnosno dana 09.09.2024. godine u Bosanskom Petrovcu u sali Općinske vijećnice, dodijelio 56 ugovora o donaciji sitne stoke srpskim povratnicima. Naime, predmetni ugovori finansirani su sredstvima Kabineta Predsjednika Republike Srpske, te su ista planirana Budžetom Republike Srpske 2023. godine. Daje Milorad Dodik, pristalica Saveza nezavisnih socijaldemokrata-SNSD-Milorad Dodik na ovaj način zloupotrijebio poziciju s ciljem promovisanja političke stranke Čiji je predsjednik govori činjenica da je navedenu novčanu pomoć srpskim povratnicima dodijelio 11 mjeseci nakon stoje donesena Odluka o dodjeli ove novčane pomoći, dakle u periodu izborne kampanje s ciljem uticaja na birače i njihovu volju na predstojećim Lokalnim izborima 2024. godine, čime su zloupotrijebljena javna sredstva i resursi suprotno odredbama Izbornog zakona BiH.
Takođe neosnovani su i irelevantni navodi ih iz priloženih dokaza nesporno je da se u kanrektnom slučaju ne može govoriti o zloupotrebi djece u političke svrhe iz razloga sto predmetni događaj nije politički događaj, niti je na isto bilo političkih poruka sa ciljem uticaja na birače, kao ni promocije političkog subjekta ili kandidata, te da je sporna fotografija nastala kao želja maloljetnog lica da se fblografiše sa predsjednikom Republike Srpske kako bi mu ostala uspomena na predmetni događaj". Naime, imajući u vidu i dostavljene fotografije sa dodjele predmetnih ugovora o donaciji sitne stoke srpskim povratnicima, vidljivo je daje Milorad Dodik, pristalica političke stranke SNSD , pored toga što je zloupotrijebio svoju poziciju za promociju političke stranke kojoj pripada na naprijed navedeni način, zloupotrijebio i dijete u političke svrhe, jer je tom prilikom zagrlio i fotografisao se sa četrnaestogodišnjim dječakom, koje fotografije su objavljenje na više portala, iz kojih razloga je Centralna izborna komisija BiH ocijenila da je je ovaj način zloupotrijebljeno dijete u političke svrhe, suprotno članu 7.3 stav (l) tačka 8) Izbornog zakona BiH, U konkretnom slučaju, nije ispoštovan najbolji interes djeteta kao jedno od osnovnih principa Konvencije o pravima djece i ostalih međunarodnih i domaćih propisa, već je od strane pristalice političke stranke SNSD zloupotrijebljeno dijete na način daje isto uključeno u aktivnost Milorada Dodika, kao Predsjedika Republike Srpske, jer je uz informaciju pod naslovom ..Dodik u Bosanskom Petrovcu: Za povratnike pomoć od pola miliona" objavljen i audio-video snimak na kojem se, između ostalog, vidi da se Milorad Dodik fotografisao sa licima kojima je pomoć dodijeljena, ali je tom prilikom zagrlio i fotografisao se i sa četrnaestogodišnjim djetetom, a sve u cilju koristoljublja ili postizanja ličnog prestiža ili pak promocije političke stranke SNSD.
Suprotno navodima da predmetni događaj nije politički događaj govori činjenica da su navedenom događaju uz Milorada Dodika prisustvovala i dva kandidata ispred SNSD-a na predstojećim Lokalnim izborima 2024. godine, a i pored tog,a Nemanja Davidović, predsjedavajući Općinskog odbora SNSD Bosanski Petrovac je i direktor Centra za podršku povratnicima, što govori u prilog daje svjesno vršena promocija ove političke stranke na način da su zloupotrijebljena javna sredstva i resursi suprotno odredbi Izbornog zakona BiH.
Neosnovani su žalbenii navoda koji se odnose na visinu novčane kazne , jer iz pobijane odluke jasno proizilazi da je prilikom odlučivanja o visini izrečene novčane kazne. Centralna izborna komisija BiH kao otežavajuću okolnost cijenila činjenicu daje politička stranka Savez nezavisnih socijaldemokrata-SNSD-Milorad Dodik u ovom izbornom periodu radi kršenja odredbi Izbornog zakona BiH već ranije kažnjavana, od kojih kazni je posljednja novčana kazna u iznosu od 4,000,00 KM izrečena radi kršenja odredbe člana 7.2a Izbornog zakona BiH, a kazna u iznosu od 8.0000 KM radi kršenja člana 7.3 stav (1) tačka 8) Izbornog zakona BiH. kao i činjenicu da su u konkretnom slučaju prekršene dvije odredbe Izbornog zakona BiH, zbog čega je ovoj političkoj stranci izrečena kazna u iznosu kako je određeno dispozitivom pobijane odluke.
Shodno naprijed navedenom, neosnovani su navodi., da nije jasan kriterij kako se izriču novčane kazne prema SNSD-u jer se niti utvrđuju otežavajuće niti olakšavajuće okolnosti" obzirom daje prethodno navedeno i u obrazloženju pobijane odluke. Takođe valja istaći da je u konkretnom slučaju podnositelju žalbe izrečena novčana kazna radi dva prekršaja, odnosno radi kršenja odredbe člana 7.2a, ali i radi kršenja odredbe člana 7.3 stav (1) tačka 8) Izbornog zakona BiH, zbog čega su u potpunosti neosnovani navodi podnositelja žalbe koji se odnose na visinu novčane kazne, imajući u vidu daje Centralna izborna komisija BiH mogla izreći novčanu kaznu u većem iznosu, obzirom na zakonsku odredbu kojom je propisan raspon od 3,000.00 KM do 30,000,00 KM za izricanje novčane kazne radi konkretnih kršenja Izbornog zakona BiH.
S obzirom na navedeno, odlučeno je kao u izreci, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“, broj 19/02 do 74/10).     

